
 

 

 

 

 

 

VE A MARÍA, aprende 

dela que se pon a servir 
 

1. Ver: María 

- Un dos personaxes de Advento, a parte dos profetas 
(portavoces da esperanza, é Xoán Bautista (pide a conversión) 
e sobre todo María. María deu o seu si a Gabriel, o mensaxeiro 
de Deus, e tráenos o Salvador. Como prepararía María o 
nacemento aínda tendo que marcharse a Belén a 
empadroarse. Prepárao tamén marchando á casa da curmá 
Sabela a darlle a boa noticia.  

      Como prepara María o nacemento? Que nos 
ensina? 

 

2. XULGAR: VE a María (“VE” de mirar) 

 

- No evanxeo deste domingo, María, tras acoller no seu seo o 
Neno Xesús, vai a présa á casa da súa curmá Sabela para 
compartir a boa noticia. Dinos o evanxeo que “en canto Sabela 
oíu o saúdo de María, saltou a criatura no seu ventre e 
encheuse do Espírito Santo,  levantando a voz dixo: Bendita ti 
entre as mulleres, e bendito o froito do teu ventre!”.  

Lc.1, 39-56, película: 

https://www.youtube.com/watch?v=qjgCKtQdP50 

 
QUE NOS QUERE DICIR XESÚS?   
- Nesta última semana antes semana antes de Nadal MIRA a 
María e APRENDE dela. 

IDEAS  
PARA UNHA HOMILÍA CON NENOS 

19 DECEMBRO 2021 

https://www.youtube.com/watch?v=qjgCKtQdP50


- MIRO a María: María cre no proxecto que Deus lle ten 
preparado, fíase del, dálle o seu si. E porque cre ponse en 
marcha, vai ás carreiras á montaña a ver a súa curmá Sabela 
para anunciarlle a alegría que sente por ter a Deus no seu seo. 
E ponse a servila, axuda a Sabela no seu embarazo. 

 
- APRENDO de María:  
*Énchete de Deus. María e Sabela fíanse de Deus, deixan que o 
Espírito as inunde coa súa graza, envólvaas de alegría. O 
Advento é tempo de oración, de encontro con el, de escoita da 
Palabra… Ora, mira ao Belén. 

 
*Inclínate para servir. Para acoller a Xesús hai que estar en 
saída, ir ás carreiras, aprender a servir, a practicar os 
“pequenos xestos de amor”: un saúdo, chamar polo nome, 
facer o ben, sorrir, visitar a alguén, facer favores, ser puntual, 
amable, alegre… Como a regadeira, con humildade.  

-Portadores de alegría, Verbo divino 2021: 
https://www.youtube.com/watch?v=yiFEv0J_OzM 

 
                              Como mellorar a oración e o servizo?  
 

3. ACTUAR: Ponte en marcha 

 
- Seguimos facendo a coroa de Advento acendendo a 4ª candea, 
a da acollida. Tamén colocamos o belén na casa e na 
comunidade. -Pensa estes días cos teus compañeiros que 
agasallo lle ides facer a Xesús neste Nadal. Dálle tamén o 
agasallo da túa fe e El farache saltar de felicidade e de amor a 
todos. -Pregunta os teus amigos que lles gustaría que fixeses ti 
por eles. -Bendí a mesa de Noiteboa e preparade un belén 
vivente. Colabora con Cáritas preparando algo para os veciños 
pobres.  

                                                                  Que imos facer? 

- Alégrate, Ain Karem, canción: 
http://youtu.be/_pX7iyXGegc 

https://www.youtube.com/watch?v=yiFEv0J_OzM
http://youtu.be/_pX7iyXGegc


LECTURAS 
MIQUEAS 5,1-4a: De ti sairá o xefe de Israel. 
 
Isto di o Señor: «E ti, Belén Efratá, pequena entre os clans de 

Xudá, de ti vou sacar o que ha de gobernar Israel; as súas orixes 
son de outrora, de tempos antigos.  
 
Por iso, entregaraos ata que dea a luz a que debe dar a luz, o 

resto dos seus irmáns volverá xunto cos fillos de Israel.  
 
Manterase firme, pastoreará coa forza do Señor, co dominio 

do nome do Señor, o seu Deus; instalaranse, xa que o Señor 
farase grande ata o confín da terra.  
 
El mesmo será a paz».  
 
Palabra do Señor. 

 
 
SALMO 79:  
 
R/.   Oh Deus, restáuranos, que brille o teu rostro e nos 
salve. 
 
 
 
HEBREOS 10, 5-10: Aquí estou para facer a túa 
vontade. 

 



LUCAS 1, 39-45: Quen son eu para que me visite a nai 
do meu Señor? 
 
 
Narrador: Naqueles mesmos días, María levantouse e 
púxose en camiño de présa cara á montaña, a unha 
cidade de Xudá; entrou na casa de Zacarías e saudou a 
Sabela.  

 
Aconteceu que, en canto Sabela oíu o saúdo de María, 
saltou a criatura no seu ventre.  

 
Encheuse Sabela do Espírito Santo e, levantando a voz, 
exclamou: 

 
Sabela: -«Bendita ti entre as mulleres, e bendito o 
froito do teu ventre!  

 
Quen son eu para que me visite a nai do meu Señor? 
 
Pois, en canto o teu saúdo chegou aos meus oídos, a 
criatura saltou de alegría no meu ventre 

 
 Benaventurada a que creu, porque o que lle dixo o 
Señor, cumprirase». 

 
 Palabra do Señor.   
 

(Narrador - Sabela). 
 

 


